
El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

SÍMBOLOS DE LA PATRIA

Declaración Universal de los Derechos Humanos

Nin irkatir lluqalla

PERÚ Ministerio
de Educación

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

Ak"maw may kutxiq tukuwi, may lluqllaq 
wanwan nin irkat yatxkna. Qaw mashups 
ritamja, chillkja, qiwkunw irkat yatxkna.

Ak atxmanq Uriq Mamas k'umtxja, 
amur illw yatxichkushtu, illmill ukaq utsa, 
ukanq uks jakktna.

Ishaw muskitx qachis chillkna, qiwna, 
ritamijran jakarqaykatap"a. Uk muntin 
kukiruñaq cxapap"kun nurki. Pajunal qiwanq 
wakaps wakchaps palkiwa.

May mishuruq ariysananw lluqllaq jawshap" 
mushir mawata. Ukat"q jayllatkatpan pajunal 
qiw irkatwata.

Ak lluqllaq ishaw illptkatatxi, ariyn ancx"acx 
wakch pajunal qiw palkirqa.

Ninaq nakkatush mayach siwj ariy 
wishshuwata. May achakuñn wakch 
awatkatap"ruw ninaq purkatawi, wakchaq 
juncx'shuwi. Achakuñaq mayuk"achkasw 
wakchap" ninat" ik"shuwata.

Nakshut wakchp"t" jatzkna, ashaq 
qachis wakchanh yakq"kutuqa, sashu. 
Uk"am ñakkatpan may apakuñaq 
q'ajat" jajkpawi.

Apakuñaq achakuñ jatzkir illk"ushuq sawi, 
«qus wakchamt" jatzkta. Watq wakchamq 
qurq naranw uk"achp" palurqayki», sashumn 
apakuñaq jayptawi.

Ukat" apakuñaq lluqllawshq tinkshuq 
armukuwata, «¿qusit"as, utanh nakshuyawta? 
Naq ukanw jakkt"a, pajunalna, chillkna, uk 
muntinkiw utnha. Ukat"w akishq jumaq nawshq 
makta», sashumna. Ukat"pachamn lluqllaq 
jayptawata.

Uk waran pajunal qiwaq wanwanmn 
ch'unchurqaykna, waytapsa, kukrips k"uwn 
akanmn jajptnaqarqayki. Achakuñaq 
apsap"qa, «jilatx uriq mami  wakchanh 
yakawq"uta», sashumn ujsap" yakwata.



CARTA DEMOCRÁTICA INTERAMERICANA 

